
不示弱以誘我況勑書數次戒說謂賊專以設伏取勝不

宜輕率待之公宜速入言之時慶已病強起與升力言升

唯唯而已中實無戒愼意明日前進以百騎獨先之副將

崔聚及慶等皆在後升前渡橋旣渡橋遽壞後軍阻不得

進賊伏兵四起升被創死明日慶病卒又明日崔聚被圍

聚固宿將倉卒賊驅象闘衆亂聚被執賊大呼官軍降卽

不殺安鏞皆曰吾輩見危授命耳皆死之○工部尙書黃

福歸自交阯先是馬騏旣激變交阯陳洽繼福掌布按二

司印累奏乞還福舊任以交人思福之深　上從之命福

與柳升偕行我師旣失利福爲賊所得皆下馬羅拜曰我

父母也公向不北歸我曹不至此言已皆泣福斥之諭以

順逆之理賊終不忍加害其酋長餽以餱糧乘以肩輿贈

以白金送之出境至龍州福悉以所贈歸之官○成山侯

王通棄交阯帥師還楖升等旣敗死通大懼乃集將士議

以城不可守戰不可勝不若全師北歸衆皆從之乃與黎

利約和且爲利請立陳氏後于朝遂棄交州城引師還通

至京宥死革爵○黎利寇陷諒江府知府劉子輔死之

　〈輔江西盧陵人初爲廣東按察使坐累左遷知諒江府爲人惇朴撫士民衆咸愛戴之時寇勢熾甚郡縣多陷〉

　〈子輔與守將倡兵民效死守數月寇玫益力城破兵民咎闘死無一人降者子輔知事不支曰吾奉命守郡郡〉

　〈亡與亡義不可汙賊手遂自經死一子一妾皆先子輔死　上聞贈子輔參政賜祭復其家〉

--

黎利遣人進前安南陳王三世孫暠表乞立爲陳氏後

上覽之密示英國公張輔輔對曰此不可從將士勞苦數

年然後得之此表出黎利之譎當益發兵誅此賊耳輔退

乃召蹇義夏原吉問之二人對曰舉以與之無名徒示弱

于天下二人退復召楊士奇楊榮諭以三人對曰今日吾

與汝兩人決之榮對曰永樂中費數萬人命得此至今勞

者未息困者未蘇發兵之說必不可從若因其請而與之

可轉禍爲福　上顧問士奇云何對曰榮言當從求立陳

氏後者　太宗皇帝之初心求之不得乃郡縣其地十數

年來民兵困于交趾之役極矣此皆　祖宗之赤子行

祖宗之初心以保　祖宗之赤子此正　陛下之盛德何

謂無名且漢棄珠崖前史爲榮何謂示弱臣侍　仁宗久

聖心數數追憾此事願　陛下今日明決　上曰汝兩人

言正合朕意　皇考言吾亦聞之屢矣明日朝罷出暠表

示諭文武羣臣曰論者不達止戈之意必謂從之不武但

得民安朕何恤人言遂遣工部左右侍郎李琦羅汝敬齎

詔冊封陳暠爲安南國王罷征南兵

　〈陳建曰交阯棄守之議二楊以息兵養民爲說意固美矣然是時交阯設置文武諸司大小四百七十餘所官〉

　〈吏將士何啻數萬　文皇之爲郡縣也葢欲變蠻爲華今乃棄華人爲彼蠻貊臣僕數萬人不足景而損　天〉

　〈朝威重則甚可惜也以愚揆之當時似宜勑責王通駐師境上勿郤而更遣張英國再臨之英國三定交南蠻〉












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/279&oldid=1387487”


					分类：	未校对




				

			
			
		

		
			

		 此页面最后编辑于2018年3月21日 (星期三) 09:49。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







